
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

…………. 2015 թվականի N …….Ն

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ  ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N  1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաս​տանի Հանրապետության օրենքի 19-րդ հոդվածի 3-րդ կետին, 23-րդ հոդվածի 3-րդ մասին և  «Գնումների մասին» Հայաս​տանի Հանրապետության օրենքի 20-րդ հոդվածի 2-րդ մասին համապատասխան` Հայաստանի Հանրապետության կառավարությունը    ո ր ո շ ու մ     է.


1.  «Հայաստանի Հանրապետության 2015 թվականի պետական բյուջեի մասին» Հայաս​տանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցա​ռումների մասին»  N 1515-Ն որոշման NN 5, 11 և 12 հավելվածներում կատարել փոփոխություններ և լրացումներ՝ համաձայն NN 1, 2, 3 և 4 հավելվածների:


2. Հայաստանի Հանրապետության պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության Տավուշի մարզպետարանին 2015 թվականի ինն ամսում մարզային ճանապարհների հիմնանորոգման համար հատկացնել 973,208.0 հազար դրամ, որից 950,208.0  հազ. դրամը՝ բյուջետային ծախսերի տնտեսագիտական դասակարգման <<Շենքերի և շինությունների կապիտալ վերանորոգում>> հոդվածով, 23,000.0 հազ. դրամը՝ բյուջետային ծախսերի տնտեսագիտական դասակարգման <<Նախագծահետազոտական ծախսեր>> հոդվածով:
3. Անհետաձգելի համարել սույն որոշման 2-րդ կետով հատկացվող միջոցների հաշվին աշխատանքների ու ծառայությունների ձեռքբերումը և թույլատրել ՀՀ Տավուշի մարզպետարանին նշված  գնումներն իրականացնել  <<Գնումների  մասին>>  Հայաստանի  Հանրապետության  օրենքի  20-րդ  հոդվածի  5-րդ  մասի  2-րդ  կետին   համապատասխան՝  բանակցային  ընթացակարգով  առանց գնումների  հայտարարությունը նախապես  հրապարակելու  միջոցով:

4. Սահմանել, որ սույն որոշմամբ հատկացվող միջոցների հաշվին գնումների կազմակերպման գործընթացների վրա չեն տարածվում Հայաստանի Հանրապետության կառավարության 2011 թվականի փետրվարի 10-ի թիվ 168-Ն որոշման 20-րդ կետով  և 74-րդ կետի 1-ին ենթակետի <ա> մասով սահմանված դրույթները:

5.   Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

